
 ALMENNIR SKILMÁLAR LÍFLANDS FYRIR INSYLO-ÞJÓNUSTU 
 

 

1. Gildissvið 

Skilmálar þessir gilda um leigu á InSylo-búnaði, aðgang að InSylo hugbúnaði og allri tengdri 

þjónustu sem Lífland veitir. Skilmálarnir eru hluti af leigusamningi aðila. 

2. Þjónustan 

InSylo búnaður er tæknilausn sem gefur færi á að fylgjast nákvæmlega með innra ástandi 

fóðursílós með myndgreiningu, ljósmynd sem tekin er einu sinni á sólarhring, greiningu á magni í 

sílói, flæði úr því svo og notkun og fóðurnýtingu. Þá greinir tækið hita-og raka í sílóinu. Búnaðurinn 

vaktar stöðu í sílói og getur spáð fyrir um þörf á áfyllingu. Tækið er nettengt, svo nálgast má 

upplýsingar í tölvu eða síma.    

Þjónustan felur m.a. í sér afhendingu búnaðar, uppsetningu, gagnasamskipti, aðgang að InSylo 

Cloud, vöktun á virkni búnaðar, þjónustu og ráðgjöf. Lífland er þjónustuaðili viðskiptavinar og allar 

þjónustubeiðnir skulu berast Líflandi. 

3. Eignarhald og hugverkaréttur 

Allur búnaður er eign Líflands. Hugbúnaður, reiknirit, spálíkön, gervigreindarlausnir og önnur 

hugverkaréttindi eru eign InSylo eða Líflands eftir því sem við á. Óheimilt er að taka búnað í sundur 

eða afrita hugbúnað. 

4. Uppsetning og aðgengi 

Viðskiptavinur tryggir öruggt aðgengi og viðunandi aðstæður. Kostnaður vegna tafa eða 

endurkomu sem rekja má til viðskiptavinar getur verið innheimtur samkvæmt verðskrá. 

5. Greiðslur 

Greiðslur fara samkvæmt gildandi verðskrá Líflands. Verðskrá má breyta með minnst 30 daga 

fyrirvara. Vanskil bera dráttarvexti samkvæmt lögum. 

6. Viðhald og skilgreining bilunar 

Lífland sér um viðhald vegna eðlilegs slits. Bilun telst ekki vera ef virkni skerðist vegna óhreininda, 

rangrar notkunar, breytinga á búnaði eða annarra aðstæðna sem viðskiptavinur ber ábyrgð á. 

7. Gögn og gervigreind 

Viðskiptavinur á aðgang að eigin gögnum. Lífland má nýta gögn til þjónustu, ráðgjafar og til að 

skipuleggja fóðurafhendingu ef samið hefur verið um vöktun og áfyllingar.  Lífland áskilur sér rétt 

til að vinna nafnlaus og ópersónugreinanleg gögn til þróunar gervigreindar, spálíkana, birgðaspáa 

og annarrar stafrænnar þjónustu, enda verði ekki unnt að rekja gögn til einstakra viðskiptavina. 



8. Persónuvernd 

Lífland vinnur persónuupplýsingar í samræmi við gildandi persónuverndarlög og notar þær 

eingöngu í lögmætum tilgangi tengdum þjónustunni. 

9. Ábyrgð 

InSylo er hjálpartæki. Viðskiptavinur ber áfram ábyrgð á rekstri sínum. Lífland ber ekki ábyrgð á 

óbeinu tjóni, rekstrartapi eða tjóni vegna nettruflana, rafmagnsleysis eða annarra atvika utan 

stjórnunar félagsins. 

10. Force Majeure 

Lífland ber ekki ábyrgð á töfum eða þjónusturofi sem stafar af náttúruhamförum, verkföllum, 

farsíma- eða netsambandsbilunum, rafmagnsleysi eða öðrum atvikum utan eðlilegrar stjórnunar. 

11. Uppsögn 

Lágmarkssamningstími er 12 mánuðir nema annað sé samið. Eftir það er uppsagnarfrestur 3 

mánuðir. Við lok samnings skal viðskiptavinur veita aðgang að búnaði til niðurtöku. 

12. Vanefndir 

Veruleg vanskil eða brot á skilmálum geta leitt til lokunar þjónustu, niðurtöku búnaðar eða riftunar 

samnings. 

13. Góð viðskiptahættir 

Aðilar skuldbinda sig til að starfa af heilindum, í góðri trú og leitast við að leysa ágreining með 

samkomulagi áður en gripið er til formlegra úrræða. 

14. Lög og varnarþing 

Um skilmálana gilda íslensk lög. Ágreiningur skal sæta meðferð fyrir Héraðsdómi Reykjavíkur. 

 


